
ချက်ချင်းထုတ်ပြန်ရန် 
မတ် ၁၁၊ ၂၀၁၉ 

အမေရိကန်သံရုံး၏ “မန္တလေးရုဒ်ရှိုး” အကြောင်းကြေညာချက် 

မန္တလေး။ ။ မတ်လ ၁၁ ရက်၊ တနင်္ဂလာနေ့ မှ မတ်လ ၁၃ ရက်၊ ဗုဒ္ဓဟူးနေ့အထိ ကျင်းပမည့်  အမေရိကန်သံရုံး၏ “မန္တလေးရုဒ်ရှိုး” 
အစီအစဉ်သည် အမေရိကန်ပြည်ထောင်စုနှင့် မြန်မာနိုင်ငံ၏ ဒုတိယမြို့တောအ်ကြား ဆက်ဆံရေးကို မီးမောင်းထိုးဖော်ပြမည်ဖြစ်သလို 
ပိုမိုအားကောင်းစေမည်ဖြစ်ပါသည်။ ပထမဆုံး အမေရိကန် စီးပွားရေးကော်နာ ဖွင့်လှစ်ရန်၊ စီးပွားရေးလုပ်ငန်းများ၏ လူမှုရေး 
တာဝန်ယူမှုကို ဆောင်ရွက်နေသော အမေရိကန်ကုမ္ပဏီများအကြောင်း ဆွေးနွေးရန်၊ မြန်မာနိုင်ငံအတွင်း မူးယစ်ဆေး ပြဿနာနှင့် 
ပတ်သက်၍ ပေါ့ပ်အဆိုတော် အမွန်းနှင့် ဖိုရမ်တစ်ခုပြုလုပ်ရန်တို့အတွက် အမေရိကန်သံရုံး ကိုယ်စားပြု ပုဂ္ဂိုလ်များသည် လာမည့် 
သုံးရက်အတွင်း မန္တလေးတွင်ရှိနေမည်ဖြစ်ပါသည်။ သံအမတ်ကြီးမာစီရယ်သည် ယဉ်ကျေးမှု အမွေအနှစ် ထိန်းသိမ်းစောင့်ရှောက်ရေး 
အမေရိကန်သံအမတ်ကြီးများ ရန်ပုံငွေအစီအစဉ်၏ အကူအညီဖြင့် ထိန်းသိမ်း စောင့်ရှောက်ရေး လုပ်ငန်း ဆောင်ရွက်နေသော 
ကျွန်းသစ်ဖြင့်ဆောက်လုပ်ထားသည့်  ရွှေနန်းတော်ကျောင်းသို့ သွားရောက် လည်ပတ်မည်ဖြစ်ပြီး မန္တလေးတက္ကသိုလ်တွင် 
မူဝါဒနှင့်ပတ်သက်သော မိန့်ခွန်းတစ်ရပ် ပြောကြားမည်ဖြစ်သည်။ အမေရိကန်သံရုံးမှ တာဝန်ရှိသူများကလည်း အမေရိကန်-အင်ဒို-
ပစိဖိတ် မဟာဗျူဟာအတွက် မြန်မာနိုင်ငံ၏အရေးပါပုံမှစ၍ ကျောင်းသား ဗီဇာလျှောက်ထားခြင်း၊ အမေရိကန်သံရုံးမှ 
ဝန်ထမ်းခေါ်ယူခြင်းတို့နှင့်သက်ဆိုင်သော အကြောင်းအရာတို့နှင့်ပတ်သက်သည့် ဟောပြောပွမျဲားကို ကျောင်းသူ၊ ကျောင်းသားများနှင့် 
အခြားစိတ်ဝင်စားသော ပရိသတ်တို့အတွက် မန္တလေးဂျက်ဖာဆန်စင်တာတွင် မတ်လ ၁၂ ရက်၊ အဂါင်္နေ့တစ်နေ့လုံး ကျင်းပပြုလုပ် 
သွားမည်ဖြစ်ပါသည်။ အမေရိကန်-အာဆီယံ စမတ်စီးတီး လက်တွဲ ဆောင်ဆောင်ရွက်မှုနှင့် ပတ်သက်၍လည်း အမေရိကန်သံရုံးမှ 
တာဝန်ရှိသူများနှင့် မန္တလေးစမတ်စီးတီး ကိုယ်စားလှယ် ဦးရဲမြတ်သူတို့က ဂျက်ဖာဆန်စင်တာတွင် ဆွေးနွေးသွားမည်ဖြစ်ပါသည်။ Krispy 
Kreme ကလည်း ဒိုးနပ်များကို ဂျက်ဖာဆန်စင်တာ အပြင်ဘက်တွင် မတ်လ ၁၂ ရက်တစ်ရက်လုံး ရောင်းချပေးသွားမည်ဖြစ်ပါသည်။  

အောက်ဖော်ပြပါအခမ်းအနားများကို မီဒီယာများလည်းတက်ရောက်နိုင်ပါသည်။ ကြိုတင်စာရင်းပေးရန်မလိုပါ။ 
 
(၁) အမေရိကန်စီးပွားရေးကော်နာဖွင့်လှစ်ခြင်း 
နေရာ။ ။ မန္တလေးတိုင်းဒေသကြီး ကုန်သည်များနှင့် စက်မှုလက်မှုလုပ်ငန်းရှင်များအသင်းရုံး 
အချိန်။ ။ နံနက်၁း၀၀ နာရီ (သတင်းယူလိုသောမီဒီယာများ နံနက်၁၀း၃၀ အရောက်လာရပါမည်) 
အခမ်းအနားတွင် မြန်မာနိုင်ငံအတွင်း အမေရိကန်စီးပွားရေးကော်နာဖဲကြိုးဖြတ်ဖွင့်လှစ်ခြင်းပါဝင်မည်ဖြစ်ပါသည်။ မန္တလေးတိုင်းဒေသကြီး 
ကုန်သည်များနှင့် စက်မှုလက်မှုလုပ်ငန်းရှင်များအသင်းရုံး၌ ဖွင့်လှစ်သော အမေရိကန်စီးပွားရေးကော်နာသည် မြန်မာစီးပွားရေး 
လုပ်ငန်းရှင်များ အထူးသဖြင့် မန္တလေးတိုင်းဒေသကြီးအတွင်းရှိ စီးပွားရေးလုပ်ငန်းရှင်များအတွက် အမေရိကန် စီးပွားရေး 
လုပ်ငန်းရှင်များနှင့် ဆက်ဆံရေး ပိုမိုချောမွေ့အဆင်ပြေစေရန် ဆောင်ရွက်ပေးမည့် နေရာတစ်ခုဖြစ်ပါသည်။  
 
(၂) သံအမတ်ကြီးမာစီရယ်ပြောကြားမည့် မူဝါရေးရာမိန့်ခွန်း 
နေရာ။ ။ မန္တလေးတက္ကသိုလ် အင်းဝခန်းမ 
အချိန်။ ။ နေ့လယ် ၂း၀၀ နာရီ (သတင်းယူလိုသောမီဒီယာများ နေ့လယ် ၁း၃၀ အရောက်လာရပါမည်) 
အမေရိကန်-မြန်မာ ဆက်ဆံရေးမူဝါနှင့်ပတ်သက်သည့် မိန့်ခွန်းတစ်ရပ်ကို သံအမတ်ကြီးမာစီရယ်ပြောကြားမည်ဖြစ်သည်။ 



 
(၃) စီးပွားရေးလုပ်ငန်းများ၏လူမှုရေးတာဝန်ယူမှုဖိုရမ် 
နေရာ။ ။ ဂျက်ဖာဆန်စင်တာ မန္တလေး 
အချိန်။ ။ ညနေ ၃း၀၀ နာရီ (သတင်းယူလိုသောမီဒီယာများ နေ့လယ် ၂း၃၀ အရောက်လာရပါမည်) 
အမေရိကန်ကုမ္ပဏီများဖြစ်ကြသည့် Chevron, Ball, နှင့် Coca-Cola တို့မှကိုယ်စားပြုပုဂ္ဂိုလ်တို့က မြန်မာနိုင်ငံအတွင်း 
စီးပွားရေးလုပ်ငန်းများ၏ လူမှုရေးတာဝန်ယူမှုနှင့်ပတ်သက်၍ ဆွေးနွေးကြမည်ဖြစ်ပါသည်။ ၎င်းတို့၏ကုမ္ပဏီများဆောင်ရွက်နေသည့် 
အစီအစဉ်များနှင့်နည်းလမ်းများက လူမှုအသိုက်အဝန်းတို့အတွက် မည်သို့အကျိုးပြုပုံနှင့် မြန်မာန်ိုင်ငံဈေးကွက်အတွင်း ၎င်းတို့ထားရှိသော 
ကတိကဝတ်များ အကြောင်းတို့ကိုဆွေးနွေးကြမည်ဖြစ်ပါသည်။ 
 
(၄) မူးယစ်ဆေးသုံးစွမှဲုလျှော့ချရေးနှင့်ပတ်သက်၍အဆိုတော်အမွန်းနှင့်ပြုလုပ်မည့် စုံညီပွေဲတာ် 
နေရာ။ ။ Marvel Hotel အမရပူရခန်းမ  
အချိန်။ ။ ညနေ ၅း၀၀ နာရီ (သတင်းယူလိုသောမီဒီယာများ ညနေ့ ၄း၃၀ အရောက်လာရပါမည်) 
မြန်မာနိုင်ငံတစ်ဝန်းသက်ရောက်မှုရှိနေသော မူးယစ်ဆေးဝါးသုံးစွမှဲုနှင့်ပတ်သက်သည့် ဆွေးနွေးပွဲဖိုရမ်ကို အဆိုတော်အမွန်း၊ 
လူမှုကွန်ရက် မီဒီယာပေါ်တွင်ထင်ရှားသူ ဖြိုးဖြိုးနှင့် ဒီးဒီး၊ အမေရိကန်နိုင်ငံတကာဖွံ့ဖြိုးရေးအေဂျင်စီ အကြီးတန်းအကြံပေး 
ရောဘတ်ကယ်လီတို့က ဦးဆောင်ဆွေးနွေးသွားမည် ဖြစ်ပါသည်။ ဤဖိုရမ်သည် မူးယစ်ဆေးသုံးစွသဲူတို့၏မိသားစု၊ မိတ်ဆွေ 
အပေါင်းအသင်းတို့ အရေးကြီးပုံအကြောင်းနှင့်ပတ်သက်သည့် သတင်းအချက်အလက်များကို ဖေ့စ်ဘွတ်ခ်စာမျက်နှာမှတစ်ဆင့် 
ဖြန့်ဝေပေးနေသည့် အမေရိကန်ပြည်ထောင်စုကအကူအညီပေးထားသော 528 LOVE လှုပ်ရှားမှုအစီအစဉ်၏ အစိတ်အပိုင်းတစ်ရပ် 
ဖြစ်ပါသည်။ ဤလှုပ်ရှားမှုသည် မြန်မာနိုင်ငံအတွင်း ပြည်သူများနှင့် လူမှုအသိုက်အဝန်းတို့၏ ကျန်းမာရေး ပိုမိုတိုးတက် 
ကောင်းမွန်စေရန်အတွက် အမေရိကန်ပြည်ထောင်စုကနှစ်ဒေါ်လာ ၃၂ သန်းသုံးစွေဲနသည့်အစီအစဉ်၏ ကဏ္ဍအစိတ်အပိုင်းတစ်ရပ် 
ဖြစ်ပါသည်။ 
 

### ပြီး ### 


